
10. desember. 469 Nr. 223. 

Samþykkt þessi, sem sýslunefnd Arnessyslu hefur samið og samþykkt samkvæmt 
lögum nr. 107 8. maí 1935, um lögreglusamþykktir utan kaupstaðanna, staðfestist 
hér með og birtist til eftirbreytni öllum þeim, sem hlut eiga að máli. 

Dóms- og kirkjumálaráðuneytið, 10. desember 1963. 

Jóhann Hafstein. 

Baldur Möller. 

14. desember. . Nr. 224. 

AUGLÝSING 

um gildistöku laga nr. 69 12. desember 1963, um fullnustu refsidóma, sem 

kveðnir hafa verið upp í Danmörku, Finnlandi, Noregi eða Svíþjóð, o. fl. 

Ákveðið hefur verið samkvæmt heimild í 27. gr. laga nr. 69 12. desember 1963, 
um fullnustu refsidóma, sem kveðnir hafa verið upp í Danmörku, Finnlandi, Nor- 
egi eða Svíþjóð, o. fl., að þau lög skuli öðlast gildi gagnvart Danmörku, Finnlandi, 
Noregi og Sviþjóð hinn 1. janúar 1964. 

Dóms- og kirkjumálaráðuneytið, 14. desember 1963. 

Jóhann Hafstein. nn 

Baldur Möller. 

12. desember. Nr. 225. 

REGLUGERÐ 

fyrir Rafveitu Snæfjallahrepps. 

A. STJÓRN OG REKSTUR 

1. gr. 

Markmið rafveitunnar. 

Rafveita Snæfjallahrepps er fyrirtæki, sem Snæfjallahreppur starfrækir í þeim 
tilgangi að veita raforku um Snæfjallahrepp, og selja hana til heimilisnotkunar, 
iðnaðar og annarra þarfa. 

Rafveitan er eign Snæfjallahrepps, en skal rekin sem sjálfstætt fyrirtæki undir 
nafninu: Rafveita Snæfjallahrepps, og skal hafa sérstakt reikningshald. 

2. gr. 

Verksvið og orkusvæði. 

Rafveita Snæfjallahrepps vinnur raforku í orkuveri sínu við Myýrará, svo og 
öðrum orkuverum, sem hún kann að reisa i sama tilgangi, eða kaupir raforku af 

öðrum, og veitir þeirri orku, sem þannig er unnin eða keypt, um orkuveitukerfi 

rafveitunnar. 
Orkuveitusvæði rafveitunnar er Snæfjallahreppur, eða sá hluti hans, sem hrepps- 

nefnd kann að ákveða og ráðherra samþykkir.


